
Номи фан: Муқаддимаи фанни сиёсатшиносӣ

МАВЗӮИ 10: Ҳизбҳои сиёсӣ  ва ҳаракатҳои оммавӣ




Нақшаи лексия:
1. Ҳизбҳо ва зарурияти пайдоиши онҳо.
1. Аломат ва вазифаҳои ҳизбҳои сиёсӣ.
1. Ҳаракатҳои оммавӣ ва ҷунбишҳои мардумӣ.

Ҳизб иттиҳоди мураккаби ихтиёрии одамонест, ки умумияти манфиатҳо онҳоро ҳамақида гардонида, баҳри ба даст овардани ҳокимият, ё ҳеҷ набошад дар тақсими мансабҳои давлатӣ иштирок доштан, мубориза мебаранд. 
Ҳокимиятро ба он хотир ба даст даровардан мехоҳанд, ки тавассути он ҳадафҳояшонро дар ҳаёти ҷамъиятӣ амалӣ намоянд.
Пайдоиши ҳизбҳо ва иттиҳодияҳои гуногун дар ҷамъият ба омилҳои муайяни иқтисодӣ, сиёсӣ, таърихӣ ва ғ. вобастаанд.
Аз ҷумла, бархӯрди манфиатҳои гуногун, ки аз вазъ, таркиби иҷтимоии ҷамъият ва шакли моликият бармеояд, гурӯҳи муайяни одамонро ба ташкил намудани ташкилоти сиёсие, ки ин бархӯрдҳоро ба танзим даровард, водор месозад.
Барои пайдошавии ҳизбҳои сиёсиӣ шароитҳои муайяни иҷтимоию сиёсӣ зарур аст. Воқеияти сиёсии асри ХIХ ва ибтидои асри ХХ қувваҳои ҷамъиятиеро ба майдон овард, ки шароити вуҷудоштаро дар ҳаёти ҷамъиятӣ тағйир додан мехостанд. Асоси ин ҷумбишҳо ба он нигаронида шуда буд, ки ҳокимияти сиёсиро ба даст оварда, тавассути он ҳадафҳои сиёсию иҷтимоияшонро дар ҷамъият ҷорӣ намоянд.
Ҷунбишҳои сиёсӣ ин кӯшишҳои дастаҷамъии одамон баҳри амалисозии ҳадафҳои умумист. Ҷунбишҳои сиёсӣ чунин марҳилаҳоро тай намудаанд:
1. сохтани заминаи ҳаракат, коркарди барнома, ташаккули кӯшиш ва мақсадҳои умумӣ;
1. тарғиботи сиёсӣ, инкишофи фаъолияти сиёсӣ, хомушшавии ҳаракати сиёсӣ, ки дар ҳалли ҳаракатҳои сиёсӣ иштирок доштани ин марҳилаҳо шарт нест.
Алҳол нуқтаи назари Макс Вебер (1864-1920) доир ба марҳилаҳои пайдоиши ҳизбҳои сиёсӣ аз ҷониби сиёсатшиносон қабул шудааст. Вай се марҳиларо дар ташкили ҳизбҳои сиёсии Аврупо нишон додааст:
1. Намояндагони камшумори элитаҳои сиёсӣ аз ҳисоби гурӯҳҳои аристократӣ дар асрҳои ХVI- ХVII дар Аврупо ба вуҷуд омада, маҳфилҳоро ташкил намудаанд.
2. Дар асрҳои ХVII- ХIХ як гурӯҳи аз ҷиҳати фаъолияти сиёсӣ хеле фаъоле, ки на танҳо дар сиёсат, балки дар дигар соҳаҳои ҳаёти ҷамъиятӣ иштирок доштанд, дар клубҳои сиёсӣ ҷалб карда шудаанд.
3. Марҳилаи ташаккули ҳизбҳои сиёсии оммавӣ.
Ҳаминро бояд ба инобат гирифт, ки ин марҳилабандӣ то андозае нисбӣ буда, танҳо ба марҳилаи инкишофи муносибатҳои иқтисодию сиёсии капитализм рост меояд.
Ба ақидаи Дюверже ба сифати ҷанини ҳизбҳои сиёсӣ чунин сохторҳои ҷомеаи шаҳрвандӣ: Иттифоқи касаба, Ҷамъияти файласуфҳо, Асосиатсия ва иттиҳодияҳои деҳқонӣ, Калисо ва иттиҳодияҳои диндорон, Ташкилоти донишҷӯёну ҷавонон, Иттиҳодияҳои собиқадорони ҷанг, Ташкилот ва ҷамъиятҳои махфӣ, Гурӯҳи манфиатдорони корпоративӣ, Ҳаракатҳои иҷтимоӣ баромад карда метавонанд.
Охирҳои асри ХХ дар тафаккури инсоният доир ба бисёр масъалаҳо тағйироти ҷиддӣ ворид намуда, баъзе ҷунбишҳои оммавӣ мардумро водор сохт, ки ба ҳизби сиёсӣ табдил ёфта, дар ҳаёти ҷамъият нақши назаррас гузоранд. Масалан, ҷунбиши экологӣ оҳиста - оҳиста дар тамоми олам паҳн шуда, оқибат дар бисёр давлатҳои Аврупо бо номи ҳизби «зелёный» - ҳо ташаккул ёфт.
Марҳилаҳои асосии пайдоиши ҳизбҳои сиёсии имрӯза:
а) ҷорӣ намудани ҳуқуқи интихоботи умумӣ; 
б) бедоршавии шуури сиёсии пролетариат;
в) бедоршавии шуури миллии халқҳо;
Дар сиёсатшиносӣ чор аломати ҳизбофариниро қайд кардаанд:

· ҳар кадом ҳизб соҳиби идеологияи хеш буда, назари хешро нисбат ба олам дорад;
· ҳизб ташкилоти дарозмуддати одамон дар дараҷаи гуногун аз маҳаллӣ то арсаи байналмиллалӣ мебошад;
· мақсади ҳизб ба даст овардан ва амалӣ сохтани ҳокимият аст;
· ҳар кадом ҳизб мекӯшад, ки соҳиби дастгирии халқ бошад.
Сиёсатшинос Дис Сартори системаи ҳизбҳоро чунин ҷудо кардааст:
1. яккаҳизбӣ;
2. ҳизби муққадам;
3. ҳизби ҳукмрон;
4. дуҳизба;
5. ҳизбҳои муътадил;
6.  бисёрҳизбии ба ҳиссаҳои хурд тақсимшаванда.
Вобастагии системаи ҳизбӣ ба чанд омил вобастаанд:
         1.Шакли идоракунии давлат: дар шароити шакли интихоботи президент иштирок намудану ғалаба кардан аст. Барои он ки мақсади асосӣ дар интихобот интихоб намудани як нафар аст, ҳизбҳо то рафт кам мегарданд.  Баракс, дар идоракунии парламентӣ бошад, миқдори ҳизбҳо меафзояд.
      2.Системаи интихоботӣ: азбаски дар чунин система баробарнамояндагӣ аст, ҳизбҳои хурд ҳам имкони ба парламент роҳ ёфтан доранд, бинобар ин бисёрҳизбӣ имконпазир аст.
Вазифаҳои ҳизбҳои сиёсӣ
Ҳар кадом ҳизби сиёсӣ ҳимоякунандаи манфиатҳои гурӯҳҳои муайяни иҷтимоӣ, синфӣ, миллӣ ва умумибашарианд.
Онҳо манфиати кадом гурӯҳҳоеро ҳимоя намоянд, як қатор вазифаҳо доранд.
Дар сиёсатшиносии муосир чунин вазифаҳои ҳизб нишон дода шудаанд: а) иҷтимоӣ. б) идеологӣ. в) сиёсӣ. г) идоракунӣ. д) интихобкунӣ.
Вазифаҳои ҳар кадом ҳизб, қабл аз ҳама аз талаботи гурӯҳҳои ичтимоие, ки ба он шомиланд, вобастааст. Аз ин рӯ, вазифаи иҷтимоии ҳизб, пеш аз ҳама манфиатҳои иҷтимоии як гурӯҳ ё гурӯҳҳои ба ҳам наздики ҷомеаро ҷамъбаст намуда, ҳамчун ифодагари онҳо онро то ба дараҷаи мақомоти роҳбарикунандаи ҳокимияти сиёсии давлат расонидан, чораҳои воқеии амалӣ гардонидани онҳоро таҳия намудан, дар амалӣ гаштани онҳо бе восита иштирок намудан аст.
Ҳизбҳои сиёсӣ ҳамеша кӯшиш менамоянд, ки аз ҳисоби гурӯҳҳои гуногуни иҷтимоӣ сафашонро афзуда, дар ҷамъият дастгирии бештаре пайдо намоянд.
Вазифаи идеологии ҳизб бояд чунин масъалаҳоро дар бар гирад:
1. Нақшаи умумии ба мақсадрасиро тартиб дода, барномаи иқтисодӣ ва сиёсии ҳизбиро муайян созад, яъне идеологияи ҳизбиро коркарда барояд.
2. Тавассути воситаҳои дар ихтиёрашдошта идеологияашро таблиғу ташвиқ намуда, аъзоёнашро дар заминаи ғояҳои идеологию сиёсиаш тарбия намояд. Вай бояд ҳамагуна тағйироти дар давлат ва ҷаҳон ба вуҷудомадаро зуд аз назари таҳлил гузаронда, тибқи онҳо амал намояд. Ҳизб бояд ояндаи ҷомеаро дида тавонад.
Ҳадафи аввалину охирини ҳама ҳизбҳои сиёсӣ масъалаи ба даст овардани ҳокимияти сиёсист. Агар чунин имконият надошта бошад, кӯшиш менамояд, ки ҳеҷ набошад дар тақсими мансабҳои давлатӣ иштирок дошта бошад. Барои ин ҳизб аз байни худ намояндагони болаёқаташро ба аппарати идоракунӣ пешбарӣ менамояд. Онҳо дар тарбия намудани мутахассисон низ саҳм мегузоранд. 
Дар интихобот намояндагонашро пешбарӣ намуда, аз имконияти интихоботӣ босамар истифода мекунад. Яъне вазифаи асосии худ- вазифаи сиёсиашро адо менамояд.
Яке аз вазифаҳои муҳими дигари ҳизби сиёсӣ иштирок дар идора кардани ҳокимияти сиёсист. Ҳангоме ки ин ё он ҳизб ба сари қудрат меояд, хоҳунохоҳ ба ҳизби давлатӣ табдил ёфта, марому мақсадашро ба тамоми табақаҳои ҷамъиятӣ таҳвил доданӣ мешавад. Ҳизби ба сари ҳокимиятомада, фаъолияти тамоми сохторҳои давлатиро тибқи мароми хеш аз нав ташкил намуда, фаъолияти онро дигаргун сохта, тамоми соҳаҳои ҳаёти ҷомеаро ба даст медарорад.
Маҳз аз фаъолияти роҳбарикунии ҳизб, гузориш ва ҳалли масъалаҳои дар ҳаёти ҷамъиятӣ амалишаванда ба обрӯю эътибори ҳизб вобастааст.
Ҳизби сиёсие, ки дар фаъолияти сиёсию идоракуниаш тавонистааст ба дили мардум бештар роҳ ёбад, аз ҷониби интихобкунандагон дастгирии ҳамаҷониба пайдо менамояд. Яъне вазифаи дигари ҳизб дар ҷомеа аз ҳисоби гурӯҳҳои гуногуни иҷтимоӣ доштани тарафдорон ҳангоми интихобот аст, ки ин вазифаи интихобии вайро нишон медиҳад.
Ҳизбҳои сиёсӣ инчунин вазифаи намонядагии робитаи байни ҷамъият ва давлатро таъмин менамоянд. Яъне манфиати гурӯҳҳои гуногуни иҷтимоиро муайян ва якҷоя намуда, тавассути онҳо ба ҳукумат ва қарорҳои вай таъсир мерасонад.
Онҳо мақсади сиёсиро муайян карда идеалогия, барнома ва стратегияи инкишофи ҷомеаро кор карда, оммаро ба амалишавии он бовар мекунонад.
Дигар вазифааш интихоб, тарбия ва пешбарии пешвоёну элитаҳои сиёсӣ барои ҳама дараҷаҳои системаи сиёсӣ мебошад. Вазифаи муҳимаш сафарбарнамоию иҷтимоикунонии сиёсии шаҳрвандон ва мубориза барои ба дастовардани ҳокимияти сиёсӣ аст.
Ҳизбҳо вобаста ба хусусияти рафтори сиёсиашон дар ҷамъият, мақомашон дар системаи сиёсӣ, ақидаҳояшон доир ба инкишофи ҷамъият ва самти идеологияшон ба гурӯҳҳои гуногун ҷудо мешаванд.
Як зумра ҳизбҳое амал менамоянд, ки хусусияти муваққатӣ дошта, дар марҳилаи муайян пайдо шуда, баъдтар пароканда мешаванд. Чунин ҳизбҳо аъзои устувор надошта, талаботи ба ҳизбҳои анъанавӣ хосро ҳам иҷро наменамояд. Аксари чунин ҳизбҳо ё дар рафти маъракаи интихоботӣ ё дар дохили парлумон аз ҳисоби сиёсатмадорони касбӣ ба вуҷуд омада, онҳоро шаҳрвандони алоҳида ва ё сармоядорон дастгирии молиявӣ мекунанд. Табиист, ки чунин ҳизбҳо бештар манфиати ҳамин гуна гурӯҳҳои иҷтимоиро ҳимоя менамоянд. Одатан, чунин ҳизбҳоро ҳизби кадрӣ мегӯянд. Ба ин гуна ҳизбҳо дар ИМА ҳизби демократӣ ва ҳизби ҷумҳурихоҳон шомиланд.
Ба ғайр аз ҳизбҳои кадрӣ, ҳизбҳои оммавӣ амал менамоянд, ки онҳо муташаккил буда, доимо амалкунандаанд.
Аъзоҳаққиро дар вақташ супурда, қабл аз ҳама вазифаҳои иҷтимоӣ, идеологӣ ва сиёсиро иҷро менамоянд. Дар назария оид ба ҳизбҳо эътирофи қонунии онҳо мақоми махсус дорад.
Ин аз он ҷиҳат муҳим аст, ки ҳама гурӯҳҳои иҷтимоӣ дар ҷомеаи ҳуқуқбунёду демократӣ ҳуқуқи ҳифзи манфиатҳояшонро доранд. Аз ин лиҳоз эътирофи қонунии онҳо ба ҳокимияти сиёсӣ имконият медиҳад, ки аз марому мақсади ҳизбҳо огоҳ буда, фаъолияти онҳоро ба назардошти дурнамои сиёсию иқтисодӣ зери назорат гирифта, мақоми ҳар кадом ҳизбро дар ҷомеа муайян созанд. 
Ҳизбҳоро аз рӯи ҳадаф ва тарзи фаъолият ба чунин навъҳо ҷудо месозанд: аз рӯи мақсад ҳизбҳои буржуазиро ба (консерваторҳои рост, марказҳои либералӣ, ислоҳотӣ), ҳизбҳои интихобӣ-сотсиалистӣ (комунистӣ, сотсиалистӣ, сотсиал - демократӣ, лебералӣ), майдабуржуазӣ (иттифоқи заминдорони Булғор, ҳизби деҳқонии Полша), ҳизби динӣ (ҳизби насронияҳои демократ, Италия ва ғ.) 
Аз рӯи тарзи фаъолият, ният бошад ҳизбҳои пешрав (ҳизби коммунистии Чин), ҳизбҳои парлумонӣ (Канада, Австрия,) ҳизбҳои маъракаи интихоботӣ (ҳизбҳои ҷумҳурихоҳон ва демократҳо дар ШМА) ҷудо мешаванд.
Вобаста ба хусусияти рафтори сиёсӣ ҳизбҳоро ба ду гурӯҳ ҷудо мекунанд:
а) ҳизбҳои демократӣ - онҳо ҳизбҳоеанд, ки нисбат ба ҳама навъи ақидаҳо некбинона рафтор намуда, ҷонибдори гуногунандешианд, ба ҳама ҳизбҳо созиш ва ҳамкорӣ карда метавонанд ва ҳамкорӣ менамоянд;
б) ҳизбҳои тотолитарӣ - ба ин гурӯҳ ҳизбҳои сиёсие мутаалиқанд, ки итоати мутлақи дигар ҳизбу ҷунбишҳоро хостгоранд, муқобили ҳамагуна гуногунақидагӣ буда, ҷонибдори барқарорсозии идеологияи ягона мебошад. 
Ин ҳизбҳо баҳри мақсадҳояшон ҳама қувваҳои норозиро дар ҷамъият ба як маҷро дароварда, худро ифодагари манфиати онҳо нишон медиҳанд.
Ҳизбҳои сиёсӣ аз ҳамдигар на танҳо аз рӯи мақсади фаъолият ва тарзи фаъолият, балки идеология ҳам фарқ мекунад.
Ҳамин кифоя аст, бигӯем, ки ҳар кадом гурӯҳи иҷтимоӣ дорои идеологияи худ буда, манфиатҳои худро аз ҷиҳати назарявӣ муайян ва асоснок намуда, онҳоро ҳифз мекунанд.
 Аз ин ҷост, ки дар рафтори сиёсии ҳизбҳо ду тамоил: 
 а) чап ва б) ростро дида метавонем. Яъне ҳизбҳои сиёсие, ки ба таври куллӣ дигар кардани сохти ҷамъиятро ҷонибдорӣ менамоянд, ҳизбҳои чап ё инқилобӣ номида мешаванд. Ҳизбҳои ба муқобили дигаргуниҳои иқилобӣ баромадкунандаро - ҳизби  рост мегӯянд.
 Табиист, ки бомурури инкишофи ҷомеа, тағйир ёфтани таносуби қувваҳои ичтимоӣ, дигар шудани фаҳмиши манфиатҳо ин ду мафҳум низ тағйири мазмун кардаанд.
Масалан, идеали ҷонибдорони ҳизбҳои рост озодии инсон дар асоси арзиши фардигароӣ ва мустақилияти шахсияти одам, моликияти хусусӣ, инкишофи бозори кушод, рақобати бозор ва ҷонибдори онанд, ки некӯаҳволиро ҳар кас худаш ба даст орад, ба шумор меравад.
Бисёриҳо гумон доранд, ки ҷонибдорони ин идеология ашхоси фаъол, ташаббускор, корчаллон ва солиму серҳаракатанд. Ин қабил бе ёрии дигарон худро таъмин карда метавонанд.
Доир ба умумият ва фаъолияти ҳизбҳо А.И. Куликов дар дастури таълимияш чунин схема пешниҳод кардааст: 
	Тамоил 
	 Либерализм 
	Консерватизм 

	Маънои мафҳум
	Калимаи лотинии озод 
	Нигоҳдоштан, ҳифз намудан 

	Тамоил пайдо шуд 
	Инкишофи капитализм дар Аврупо дар асрҳои ХVII- ХVIII
	Дар асри ХVIII- ХIХ ҳамчун ҷавоб ба бенизомӣ ва харобшавӣ инқилоби бузурги Францияро ба вуҷуд овард.

	Ғояи асосӣ
	Ҳадалимкон доштани озодии фардӣ
	Нигоҳ доштани анъанаҳои устувори ҳаёти ичтимоӣ 

	Идеологияи кӣ?
	Идеологияи синфи нав- буржуазия 
	Идеологияи кӯҳнаи аристократяи феодалӣ 

	Тамоил 
	Неолиберализм
	Неоконсерватизм 

	Фарқиятҳои сиёсӣ 
	1. Давлат фаъолона иқтисодиётро танзим дода, иллатҳои бозорро бартараф менамояд.
2. Ба бекорон, аҳолии ғайриқобилимеҳнат ва камбизоат фаъолона ёрӣ медиҳад. 
	1. Давлат ба худтанзимдиҳии бозор мудохила накунад.
2. Ҷонибдори ёрии иҷтимоӣ 

	Мавқеи умумӣ 
	а) афзалияти ҳуқуқ ва озодиҳои шахс дар ҷомеа;
б) демократикунонии ҳаёти сиёсӣ ва иқтисодии ҷамъият;
в) инкишофи самаранокии бозори озоди иқтисодӣ;
г) мудохилаи босуботи давлат дар соҳаи ҳаёти ичтимоӣ- иқтисодӣ.
	



Новобаста аз он ки ҳизбҳои коммунистию сотсиал- демократӣ ҳизби меҳнаткашанд, вале байнашон фарқ вуҷуд дорад. 
	Ҳизбҳои сиёсӣ 
	Тарзи ҳаракат ба сотсиализм 
	Муносибат ба моликият 
	Адолати ичтимоӣ дар чӣ зоҳир мешавад 
	Навъи системаҳои сиёсӣ

	Коммунистҳо 
	Муборизаи синфӣ ва инқилобӣ 
	Афзалияти моликиятӣ
	Тақсими баробари бойгариҳои сохташуда 
	Ҷонибдори хоҷагиҳои марказонидашудаи планӣ 

	Сотсиалистҳо 
	Ислоҳоти осоишта, мутассил дар ҳаёт ҷорӣ намудани унсурҳои сотсиалистӣ 
	Афзалияти моликияти хусусӣ 
	Барои баробарии имкониятҳо дар ба даст овардани васоили зиндагӣ 
	Барои иқтисоди озоди бозорӣ 



Нуқтаи муҳиме, ки имрӯз дар атрофи он ҳама ибрози назар доранд, масъалаи бисёрҳизбист ва онро падидаи демократӣ меноманд, ки ин асоси илмӣ надорад.

